
TO’YINMAGAN UGLEVODORODLAR KLASSIFIKATSIYASI 

MAVZUSINI O’QITISHDA PEDAGOGIK TEXNOLOGIYALARDAN 

FOYDALANISH 

Abdusamadova Durdona Baxodir qizi-magistrant 

Muradova Dilafruz Kadirovna-dotsent 

Jizzax davlat pedagogika instituti 

 Annotatsiya. To’yinmagan uglevodorodlar bobini o’qitishda o’qituvchiga 

qo’yiladigan talablar, pedagogik texnologiyalardan foydalanib dars o’tish, mavzuni 

umumlashtirishda axborot kommunikatsiya texnologiyalaridan foydalanish, 

o’quvchilar bilimlarini baholash usullari ta’kidlangan. 

 Kalit so’zi: to’yinmagan uglevodorodlar, organik kimyo, alken, alkadiyen, 

alkin, aren, izomeriya, virtual laboratoriya, metodika, Markovnikov qoidasi. 

Аннотация: Подчеркнуты требования к преподавателю при обучении 

непредельным углеводородам, методикам обучения с использованием 

педагогических технологий, использованию информационно-

коммуникационных технологий при обобщении темы, методикам оценки 

знаний учащихся. 

Ключевые слова: непредельные углеводороды, органическая химия, 

алкены, алкадиены, алкины, арены, изомерия, виртуальная лаборатория, 

методология, правило Марковникова. 

To’yinmagan uglevodorodlar mavzusi kimyo fanining organik kimyo 

bo’limida bo’lib, hozirgi ta’lim sistemasida maktab darsliklarida 10-sinfda o’tiladi. 

Akademik litsey va texnikumlarda notabiiy ya’ni aniq fanlar va ijtimoiy –gumanitar 

fanlar yo’nalishida 1-bosqichda o’qitilsa, tabiiy fanlarga ixtisoslashgan 

yo’nalishlarda esa 2-bosqichda kengaytirilgan soatlarda chuqurlashtirilib o’tiladi. 

To’yinmagan uglevodorodlar to’yinganlaridan vodorod atomining kamligi bilan farq 

qiladi. Bu bobga alkenlar, alkadiyenlar, alkinlar, arenlar sinfi kiradi. Bu sinflarning 

ham bir-biridan farqi bor albatta. Avvalo, uglerod zanjirlarida uglerod atomlari 

orasida qo’shbog’, uchbog’ yoki yopiq zanjirli tuzilishi bilan farq qiladi. Alkenlarda 

uglerod atomlari orasida qo’shbog’, alkadiyenlarda esa qo’shbog’dan ikkita, 

alkinlarda esa uchbog’, arenlarda esa ham qo’shbog’dan uchta ham yopiq zanjirli 

tuzilishli bo’ladi. Dars jarayonlarida bu mavzularga ko’p soat ajratiladi. Mavzuni 

mustahkamlash uchun mavzu oxirida masalalar yechish topshirig’i berilgan. 

Laboratoriya mashg’ulotlariga ham alohida soatlar ajratilgan bo’lib, etilen va 

atsetilenning olinishiga oid tajribalar amalga oshiriladi. Bob oxirida o’tilgan 

mavzularni takrorlash darsida pedagogik texnologiyalardan foydalanib o’tilsa, ancha 

samara seziladi. Masalan, aqliy hujum, tezkor savol-javob, testlar bilan ishlash, 

masalalar ishlash va yana boshqa ko’plab usullardan foydalanish mumkin. Har 

qanday fan o’qituvchisi o’zi o’qitayotgan fanning didaktik bilimlar asosiga ega 

bo’lishi, bilim berishning umumiy metodlarini egallashi, o’quvchilarni fikrlash 

xususiyatlaridan xabardor bo’lishi, hayot tajribasiga ega bo’lishi lozim. 

 Mustahkamlash darslarida foydalanish mumkin bo’lgan usullardan biri 

guruhlar o’rtasida musobaqa uyushtirish hisoblanadi. Bunda o’quvchilarni uch 

guruhga bo’lib, berilgan savollarga javob beriladi. Tuzilgan savollar qiyinlik 

darajasiga ham guruhga bo’linadi. Oson tipdagi savollarga bir balldan, o’rta 

darajadagi savollarga ikki balldan, qiyin savollarga esa uch balldan beriladi. 

O’quvchilar o’zlarining bilim darajalariga qarab savol tanlaydilar. Masalan quyidagi 

jadvaldagi kabi savollar tabaqalashtiriladi: 

Bir ball Ikki ball Uch ball 

Qaysi sinflarning 

umumiy formulasi bir xil 

Markovnikov qoidasi Alkenlarning neytral 

muhitda oksidlanishi 

Alkinlarda uchbog’ 

tutgan uglerodning 

gibridlanishi qanday 

Kucherov reaksiyasi Alkenlarning kislotali 

muhitda oksidlanishi 

Alkinlarning gomologik 

qatorini ayting 

Zekinskiy reaksiyasi Alkindan arenlar olinishi 

Radikal nima Geptinning izomerlari Arenlarda oriyentatsiya 

qoidalari 

Alkenlarda nomlanish 

qaysi tomondan 

boshlanadi 

Alkenlardan alkinlar 

olinishi 

Arenlarning tarixiy 

nomlari 

To’yinmagan 

uglevodorodlar sinflari 

Alkadiyenlarning turlari To’yinmagan 

uglevodorodlarda fazoviy 

izomeriya 

  Bu savollardan tanlayotganda o’quvchi savolning qiyinlik darajasini biladi, 

lekin qanday savol tushushini bilmaydi. O’qituvchi savollarni raqamlar ortiga 

yashiradi. Yuqori natijaga erishgan guruh a’zolari g’olib deb topiliadi va 

baholanadilar. 

 Dars berish jarayonlarida har xil metodlardan foydalanish ham 

o’quvchilarning mavzuni osonlik bilan o’zlashtirishlariga ham qiziqarli dars 

jarayonini tashkil etishga sabab bo’ladi. Yana bir usullardan  biri o`quvchilarni ikki 

guruhga bo’lib, to’yinmagan uglevodorodlar mavzusiga oid reaksiya tenglamalarini 

yozish topshirig’i beriladi. Bu vazifani doskaga yoki qog’ozga bajarsa ham bo’ladi. 

Birinchi guruh boshlagan reaksiyalarni ikkinchi guruh davom ettiradi. Shu tariqa 

davom ettiriladi. Yoki bu jarayonni teskarisini ham bajarish mumkin. Ya’ni reaksiya 

mahsulotini yozib, kirishayotgan moddalarni yozish topshirig’i ham berilishi 

mumkin. Masalan quyidagi reaksiyalarni yozish mumkin. 

C2H5OH     )(,140 42
0 konsSOHt

  

CH4     rkatalizato,650550 0

  

CH3-CH3    Ni,5000

  

CH3-CH2-CH2Cl + KOH(spirt) 
0t

  

CH2=CH2 + O + H2O   4KMnO
  

CaC2 + H2O → Ca(OH)2 + C2H2 

CHCl2-CH3 + 2KOH(spirt) → 

СnH2n-2 + 1,5n-0,5O2  

O’quvchilarning fikrlashlarini rivojlantirishga o’quv jarayonini doimiy 

faollashtirish, ya’lim oluvchilarni bilim olish jarayonidagi faolliklarini oshirish orqali 

erishish mumkin. Buning uchun bilimlar zaxirasining ortib borishining o’zi yetarli 

emas, olingan bilimlarni takrorligi va qayta ishlash uchun aqliyfaoliyat ko’rsatilishi, 

bilimlarni mustahkamlanishi, xulosalar chiqarilishi zarur. Hozirgi kunda dars 

jarayonlarida axborot kommunikatsiya texnologiyalaridan foydalanish keng yo’lga 

qo’yilgan.  Bunda smart xonalardan yoki proyektor, shaxsiy kompyuterlardan 

foydalanib dars o`tish keng qo’llanilmoqda. Laboratoriya mashg’ulotlarini ham AKT 

dan foydalansa bo’ladi. Bunda laboratoriyani bajarib ko’rmasdan vertual 

laboratoriyadan foydalanilsa ham bo’ladi. Vertual laboratoriyani oddiy 

laboratoriyadan afzalliklari ham bor. Ya’ni, birinchidan kamyop yoki tugagan 

moddaning ortiqcha sarflanishiga yo’l qo’yilmaydi. Bunda istalgan moddaning 

kimyoviy xossasida boradigan jarayonlarini ko’rish mumkin. Ikkinchidan 

laboratoriya jarayonida xonaning ifloslanishiga, havoning tozaligiga, har xil 

gazlarning chiqishiga yo’l qo’yilmaydi. Barcha fan o’qituvchilarining pedagogik 

mahoratlari boshqa o’qituvchilar bilan o’zaro malaka almashinish jarayonlariga ham 

bog’liq.   

